
qu’en pourfuiuant onm me le vouluft attirer {fur des
bafles; defpuis voyant noftre nauire 2 requoy, &
s’eftant raffeuré, il recommenca les approches auec
efcopeterie comme deuant. Ce fut en cefte feconde
charge, que Gilbert du Thet receut vn coup de mof-
quet dans le corps & tomba eftendu A I’enuers fur le
tillac. Le Capitaine Flory fut auffi blefsé au pied, &
autres trois autre part, ce qui fit faire figne, & [236]
crier qu’on fe rendoit. Aufii certes la partie n’eftoit
pas egale. A ce cry, I’Anglois fe ietta dans fon ba-
teau pour venir a noftre nauire. Nos gents auffi par
mauuais confeil, {fe ietterent dans le leur, pour faire
a terre: car ils craignoyent 1’arriuée du vidtorieux.
Le vainqueur fut pluftoft dans noftre nauire, qu’eux
ne furent loin, & partant il fe print 2 leur crier, qu’ils
retournaffent, & pour les y contraindre tiroit fur eux.
Dequoy efpouuatez deux de nos gés fe ietterent dans
l'eau pour 2 md aduis gaigner terre a la nage, mais
ils furent noyez, {foit que ja ils euffent efté blefiez,
foit (ce qui eft plus vray femblable) qu'ils fuffent at-
taints, & percez dans ’eau. C’eftoyent deux ieunes
compagnons de bonne expecation, I'vn de Dieppe,
appellé le Moyne, I'autre dit Nepueu, de la ville de
[237] Beauunais: leurs corps ne comparurent que neuf
iours apres. On euft moyen de les prendre & religi-
eufement les enterrer: telle fut la prinfe de noftre
nauire.



